
Հեռանկարները նախքան Հոգեկան 

Առողջության Ծառայությունների Ակտի 

(ՀԱԾԱ) ընդունումը  

2004 թվ. նոյեմբերին Կալիֆորնիայի 

քվեարկողներն ընդունեցին Առաջարկություն 63-ը, 

որն այժմ հայտնի է որպես Հոգեկան Առողջության 

Ծառայությունների Ակտ (ՀԱԾԱ): Այն 

ընդարձակում և բարելավվում է հասարակության 

հոգեկան առողջության ծառայությունները և 

հիմնում է Հոգեկան Առողջության 

Ծառայությունների Հսկողության և 

Հաշվետվության Հանձնաժողով (ՀԱԾՀՀՀ), որը 

տրամադրում է վերահսկողություն, 

հաշվետվություն և առաջնորդություն 

հասարակության հոգեկան առողջության հետ 

կապված խնդիրներում:  

Այդ ժամանակ Կալիֆորնիայի հասարակության 

հոգեկան առողջության համար ֆինանսավորումը 

չէր համապատասխանում ծառայությունների 

պահանջին: Շրջանի ղեկավարության հաշվարկով, 

ծառայությունները տրամադրվում էին հոգեկան 

առողջության խնամքի անհրաժեշտություն 

ունեցող բնակչության միայն կեսին:  Հոգեկան 

առողջության ֆինանսավորման մեծ մասը 

տրամադրվում էր ամենածանր և հարատև 

հոգեկան հիվանդություն ունեցողների բուժման 

համար, ինչպես նաև նահանգային 

հիվանդանոցներին ու քրեական 

արդարադատության համակարգին:  Այս 

պատճառով Կալիֆորնիայի հոգեկան 

առողջության տրամադրման համակարգը հաճախ 

բնութագրվում էր որպես «առաջին ձախողման» 

մոդել: Անբավարար ֆինանսավորում ստացող 

համակարգի «ապահովության ցանցը» դարձել էին 

քրեական արդարադատության համակարգը, 

դատարաններն ու շտապ օգնության սենյակները:   

2003 թվականի մարտի զեկույցում, Կալիֆորնիայի 

Հոգեկան Առողջության Պլանավորման Խորհուրդը1 

հաշվարկել էր, որ 500,000-ից մինչև 1,7 միլիոն 

Կալիֆորնիայի բնակիչներ հոգեկան առողջության 

ծառայությունների կարիք ունեին, սակայն խնամք 

չէին ստացել: Բացի դրանից, մշակութային, 

ռասայական ու էթնիկական բնակչությունն 

անհամաչափորեն է ազդվել, քանի որ նրանք  

ավելի քիչ հոգեկան առողջության 

ծառայություններ են օգտագործում:  

Հատկապես անտեսվել են 18 տարեկանից ցածր 

երեխաները, ում համար շատ կարևոր է վաղաժամ 

ախտորոշումն ու բուժումը: Գնահատվել է, որ 75-

ից 80 տոկոս երեխաները, ովքեր հոգեկան 

առողջության ծառայութնունների կարիք ունեին, 

չեն ստացել դրանք:  

Ու չնայած որ հետազոտությունները ցույց են տվել 

մի շարք հոգեկան առողջության բուժումների ու 

միջամտումների արդյունավետությունը, 

այնուամենայնիվ այդ մոտեցումները լայնորեն չեն 

կիրառվել: Անհրաժեշտ էին համակարգի 

ներդրումներ՝ ապահովելու համար 

ծառայությունների ճշգրտությունն ու որակը, 

հետազոտության օգնությամբ փաստագրված 

արդյունավետ պրակտիկայի միջոցով, և 

կանխարգելման ու վաղաժամ միջամտության 

ծրագրերի ավելացում հասարակության հոգեկան  

առողջության համակարգում:  

 

ՀԱԾԱ-ն այսօր 

Կալիֆորնիայի հարկատուները վավերացրեցին 1% 

եկամտահարկը $1 միլիոնից ավել եկամուտի վրա, 

որը կֆինանսավորի ՀԱԾԱ-ն, և նրանց ներդրումն 

արդյունք է բերում՝ մարդկանց տրամադրելով 

                                            
1 Կալիֆորնիայի Հոգեկան Առողջության Մաստեր Պլան, 

Կանխատեսություն Կալիֆորնիայի համար, 2003 թվ, մարտ 

(Գլուխ 3) 

հոգեկան առողջության բուժման ծառայություններ 

իրենց բնակման համայնքներում:  Հոգեկան 

առողջության ծրագրերն ու աջակցությունն այժմ 

ավելի լավ են կազմակերպված, որպեսզի 

համապատասխանեն բազմազան հաճախորդների 

անձնական կարիքներին, իսկ համայնքը տեսնում է 

ընդլայնված ու բարելավված ծրագրերի 

նպաստները, որոնք ուղղված են օգնելու 

հաճախորդներին լինել հասարակության ավելի 

ակտիվ անդամներ:  Շրջաններն այժմ 

ֆինանսավորում են ստանում, որպեսզի լուրջ 

հոգեկան հիվանդություն ունեցող մարդկանց 

տրամադրեն «ցանկացած գնով» բուժումը:  

ՀԱԾԱ-ն լիովին գործի է դրվել շրջանների կողմից, 

բացառությամբ՝ նորամուծության բաղադրիչի 

մասնակի ավարտը: Այն ՀԱԾԱ-ի հինգ 

բաղադրիչներից մեկն է: 2010 թվականի 

դեկտեմբերի 31-ի դրությամբ, 58-ից 26 շրջաններն 

արդեն հաստատել են նորամուծության ծրագրի 

պլանները:   

 

Գործի մեջ դնելով ՀԱԾԱ-յի սկզբունքներն ու 

արժեքները, ավելացնելով լուրջ հոգեկան 

հիվանդություններ ունեցող մարդկանց բուժման 

ֆինանսավորումը, սկսելով նոր կանխարգելման, 

վաղաժամ միջամտության ու նորամուծության 

ծառայություններ՝ Կալիֆորնիան շարժում է իր 

հասարակության հոգեկան առողջության 

համակարգը դեպի «առաջին օգնություն»՝ մի 

համակարգ, որը նվիրված է ծառայելու, օգնելու ու 

աջակցելու, երբ անհրաժեշտ է:   

Բարելավվում են հաճախորդների օգնության 

ծառայությունները և ընտանիքի ներգրավվումը, 

այդ թվում այն ծրագրերը, որոնք ավելացնում են 

մատչելիությունն ու նվազեցնում են 

անհավասարությունները Կալիֆորնիայի այն 

բնակիչների համար, ովքեր չեն ստանում կամ քիչ 

ծառայություններ են ստանում:  

